
DIE SUPERDOSENT

Sake vooraf

Geagte dames en here,

Dit wat ek vanaand met u gaan deel is niks nuuts nie - miskien net op ’n ander
manier voorberei en opgedis. As u reken dat u met 'n oorspronklike idee voren-
dag gekom het, beteken dit heel dikwels dat u nog nie genoeg nageslaan het nie
- iewers het iemand dit wel al gepubliseer of gesé. Baie van wat ek dus gaan sé
is vervat in goeie artikels wat oor die afgelope aantal jare o.a. deur die Buro vir
Akademiese Steundienste beskikbaar gestel is.

Tweedens was dit vir my duidelik dat om ’n suksesvolle dosent te wees, dit wentel
om ’n goeie gesindheid en ’'n positiewe ingesteldheid teenoor wat jy doen en, of
jy dit suksesvol kan kommunikeer. As die bogenoemde 2 aspekte in 'n dosent
aanwesig is, word kommunikasievermoé slegs deur sy genetiese potensiaal of 'n
verworwe gebrek beperk.

‘Die dosent wie se gesindheid reg is, se foute en tekortkominge sal hom 70 x 7
keer vergewe word. Die dosent daarenteen, wat se gesindheid teenoor sy beroep
en sy studente nie reg is nie, kan oor die mees voortreflike vermoéns besit, maar
sal nogtans faal’ - Geldenhuys (1974)

TRANSPARANT NO 1

NOBELPRYS

Derdens wil ek u graag huis toe stuur met 'n beeld van hoe ek die effektiewe of
superdosent sien. Ek sien dié dosent as ’n trappie op ’n stygende roltrap. Die dosent
dien as ’n stut vir die student op sy pad boontoe terwyl hyself ook styg en groei.
Hy dien as ’n tydelike ondersteuning vir die student wat met spronge vooruitbeweeg
en die dosent aldus verbysteek.

Ek hoop en vertrou dat ek nooit ’n trappie sal wees wat ’n student sal laat struikel
nie.

Ek dra hierdie voordrag op aan my studente en in besonder dié wat ek in die ver-
lede te nagekom het deur my onkunde op hierdie terrein.

TRANSPARANT NO 2

“MUCH HAVE I LEARNED FROM MY TEACHERS STILL MORE FROM
MY COLLEAGUES BUT MOST OF ALL FROM MY STUDENTS”

VOORDRAG

Die superdosent

TRANSPARANT NO 3

Prof/Dr S.S.Super (8:5; i; XLE; GL; EXEC; XPORT)

Daar is verskeie maniere waarop 'n mens 'n superdosent kan betitel of beskryf:

(@ 8:5 =  Werk van 8-5 of moet dit wees van 6-10?

b)) i =  injection - Wanneer ander ophou kry hy/sy eers 'n ekstra in-
spuiting/inspirasie om aan te hou werk

(¢) EXEC =  alreeds 'n professor

(d XPORT = verlaat gewoonlik die land omdat die gras aan die ander kant

groener is of die geleenthede aantrekliker

TRANSPARANT NO 4

SUPERKAMEEL

Ons kan dié mens ook sien as 'n opgewarmde ou beproefde model. 'n Mens moet
net versigtig wees wanneer 'n model wat vir ’n sekere funksie en spoed ontwerp
is, nie in GT-vorm onder druk disintegreer nie.




TRANSPARANT NO 5

‘ UITNEMENDHEID IN: VERHOUDING TOT:
Onderrig en opvoeding Skepper
Gemeenskapsdiens Gesin
Navorsing/publikasies Naaste (buurskap)

Dit is nou wel nie Moses met die twee tafels waarop die 10 gebooie geskryf is

nie. Die boodskap wat ek aan u wil bring is egter dat net soos die gehoorsaming
van slegs ’n gedeelte van die tien gebooie ons nie sal vrywaar van die oordeel

nie, klem op slegs een groep aspekte nie 'n gebalanseerde dosent tot gevolg kan
hé nie.
Alhoewel die titel van my voordrag fokus op uitnemendheid in die werksituasie

is ek van mening dat die effek van 'n persoon se verhoudingswese ’n onignoreer-
bare invloed op eg. het. Ek is daarvan oortuig dat die meeste hoofde aan hierdie

en enige tersiére inrigting sal getuig dat die grootste strydpupte die hqndhawing
van goeie verhoudings en die behoud van oop kommunikasiekanale is.

Ek spreek my voorts oor sommige van die aspekte uit.

Onderrig en opvoeding
TRANSPARANT NO 6

ONDERWYS
ONDERRIG
ONDERL#
OPLEI
OPVOED

Daar is verskeie beskrywende terme wat die graduering van studente kan omskryf:

Die belangrikheid is dat die klem op die regte plek moet wees. Ons kan dit opsom
deur te sé dat ons studente oplei om veeartse te wees en opvoed om veeartsmense
te wees.

Wat is dan die rol wat die effektiewe dosent in hierdie bestel speel?

1 Kennis ontsluiter/Gees of intelek opwekker

Vir die student in Veeartsenykunde moet die hele leerproses 'n ontdekkings-
reis, 'n avontuur deur die dierlike liggaam wees. Elke departement en dosent
inspireer die student om ’'n hoofstuk in sy dagboek te skryf met die hoop
dat hierdie boek ’'n treffer gaan wees op die arbeidsmark

TRANSPARANT NO 7

SLEUTEL EN LIG

Ons doel moet nie wees om rubberstempeltjies van onsself in studente te
sien nie maar om instrumenteel te wees in die ontwikkeling en ontsluiting
van die student se intelek tot die wonder van die skepping, om hom/haar
van niks tot iets te laat ontwikkel.

Ons doel is om die kragbron van kreatiewe en analitiese denke aan te skakel
deur:

kennis te deel

prikkelende vrae te vra

aanvegbare stellings te maak

te kritiseer

antwoorde te bevraagteken

te argumenteer

lewe te gee aan idees en

waar nodig, onortodokse lesingstyle te gebruik

— alles, net om die student se verstand op te wek en 'n punt of stelling
tuis te bring en die student se kapasiteit vir responsie te ontwikkel.
So stimuleer ons ook die beredeneringsvaardighede en beoordelings-
vermoéns. Die dosent wat 'n ‘karakter’ is, is dikwels dié een wat deur
die studente onthou word en sy vak beter bemeester.

Die effektiewe dosent inspireer en lei die student tot die ontdekking
van sy eie potensiaal. In die proses word die dosent al minder en die
student al meer terwyl die dosent hom verlustig in die groei van die
student.



’

“Scholarship begin in curiosity, but ends in communication’

Ons doel is om:

op te voed in plaas van te leer

te onderrig in plaas van te indoktrineer

die student te leer om te luister voordat hy kan hoor

te leer om te dink aleer hulle probleme kan oplos

die wetenskap van die dier te ontdek, jou eie te maak, en in staat te
wees om dit uiteindelik oor te dra aan ander - lei na volwassenheid

Vertel hier van eie ervaring met: prof Brown
prof de Boom
Dr O’Grady

In hierdie hele proses is ons besig om die selfbeeld van die student te bou, aan
sy verwagtinge te voldoen en in die proses het onsself niks verloor nie, inteen-

deel:

“To teach is to learn twice” (Osborne)
is ons besig om die toepassing van kennis en feite (=wysheid) bymekaar
te bring

Aanbieding
“Teaching means to teach students how to do something, how to know some-
thing, how to understand something

Die dosent wat

nie elke geleentheid wat hy het om met studente te kommunikeer, borrel
van entoesiasme nie

nie elke geleentheid as 'n leergeleentheid vir homself en die studente
beskou nie

nie elke geleentheid benut om die liefde wat hy vir sy vakgebied het
aan studente oor te dra nie

moet sy aktetas pak, sy hoed vat en padgee uit die universiteitswese.

Die dosent wat nie liefde en verdraagsaamheid teenoor sy kollegas,
gesin, vreemdelinge, diere, ens openbaar nie, kan beswaarlik in 'n
klaskamer instap (en kom ons wees maar soetsappig) en ’n geur van
‘ek hou van julle’ versprei - en moenie ’n fout maak nie, die studente
merk dit dadelik op.

Ek moet myself gedurig afvra wat is die beeld, wat is die indruk wat ek
elke dag van die professie wat ek verteenwoordig, aan my studente oordra.
Is ek besig om verwagtinge of veragtinge te wek? Gooi ek my lig of my
skaduwee op ander? Kan u sé: “I am a veterinarian and it is all I ever-wanted
to be, and all I ever want to do”

Dit is noodsaaklik om studente daarop te wys om hulle hande na elke prose-
dure te was maar eweneens noodsaaklik om die boodskap deur te dra dat
dit beter is om mekaar se voete te was as mekaar se koppe.

Die effektiewe dosent kies ’n lesingstyl wat by hom aanpas, is oop vir nuwe
gedagtes en is goed ingelig oor die hulpmiddele tot sy beskikking om sy
aanbiedinge lewendig, vars en aantreklik te maak. Die uitstekende oudio-
visuele hulpmiddele wat tans tot ons beskikking is, moet ingespan word
sonder dat dit ten doel het om die dosent self te vervang. Hierdie hulpmid-
dele sal 'n goeie dosent help om uitstekend te wees maar 'n swak dosent
miskien net aanvaarbaar maak. Die goeie dosent is onmisbaar en kan nie
deur ’'n rekenaar vervang word nie.

Die dosent moet sy vak aanbied asof dit die belangrikste vak op die kampus
is en die studente moet voel asof daar ’n groot leemte in hulle kennis gaan
wees as die lesing gemis word. Ek moet erken dat as ek moeg en oorwerk
is, ondervind ek probleme om so positief te wees maar die studente weet
nie altyd van ons omstandighede nie en sien maar wat voor hulle staan.

Die dosent in 'n vak soos chirurgie het die wonderlike voordeel om op 'n
aanskoulike wyse sy vakgebied voor te dra en ek sien persoonlik uit na die
studentgesentreerde onderwysrigting waarna ons nou beweeg. Dit sal die
dosent die geleentheid gee om meer op die praktiese te konsentreer wat vir
die student in ’'n kliniese vak meer sinvol is.

Relevansie

Ons is dit aan studente verskuldig om bruikbare idees, stellings, feite en
beginsels oor te dra. Die ontvanklike gemoed moet nie oorlaai word met
“useless knowledge” of “‘so what” inligting nie. Ons moet ons as dosent
voortdurend self afvra - waarom vertel ek die student hiervan? Waarom is
dit nodig dat die student hiervan moet weet? Sal die kennis wat ek oordra
werklik 'n verskil maak in die uitnemendheid van hierdie jong toekomstige
kollega?

Die afdelings in chirurgie nl chirurgie, radiologie, anestesiologie en
oftalmologie is praktiese vakke en die dosent in hierdie afdelings moet




prakties dink en doseer. Dit impliseer dat hy onderlé moet wees in die be-
hoeftes wat in die mark bestaan. Dit is nodig dat hy voortdurend kontak
behou met die professie en hom vergewis van die werklikhede wat daar bes-
taan waar fasiliteite, apparatuur en personeel minimaal is en soms nie bes-
taan nie, of nie beskikbaar is nie.

TRANSPARANT NO 8
KEURINGSVEREISTES VIR DOSENTE IN CHIRURGIE

Intelektuele vermoéns Psigomotoriese vaardigheid

GEMIDDELD

Die keuring van nuwe personeel in Chirurgie is 'n moeilike en verantwoor-
delike taak maar uiters belangrik. Dit is nie maklik om te bepaal wat die
werklike vermoéns van ’n aansoeker is nie en of die mond (woord) en die
hand (doen) bymekaar aansluit nie. Die ideale kombinasie van ho¢ intellek-
tuele vermoéns en goeie handvaardigheid is nie altyd haalbaar nie.

TRANSPARANT NO 9

Kennis verdubbel elke 20 maande
6 - 7 000 artikels per dag
> 200 Engelstalige joernale in veeartsenykundige veld

+ 80 artikels per dag op die veld van ortopedie

Die dosent in chirurgie moet daarteen waak om nie verstrengel te raak in
die kennisontploffing op hierdie gebied en in sy ooreentoesiasme die stu-
dent te oorlaai met onnodighede nie. Die kennisontploffing word geillus-
treer deur die statistiek.

Dit is dus onmoontlik om ’'n kundige oor die hele spektrum van die vak
chirurgie te wees en het spesialisasie 'n onafwendbare werklikheid geword.
Dit beteken dat 'n spesialis al hoe meer en meer van al hoe minder in die
vakgebied weet. Ek ondersteun hierdie ontwikkeling maar daar rus 'n groot
verantwoordelikheid op die vakspesialis om nie studente op voorgraadse vlak
te wil spesialiseer nie.

Hy moet 'n baie duidelike visie hé van hoe sy besondere deeltjie in die groot
legkaart inpas.

Die dosent in chirurgie moet afsien van die beklemtoning van gevorderde
chirurgiese ingrepe en konsentreer op die basiese beginsels waarop die vak
geskoei is. “Back to basics”. Gevalle besprekings, gonsgroepe ens, is goeie
metodes van onderrig maar moet versterk word deur bv:

kom ek wys jou hoe werk die skuiflaai sindroom in 'n gewrig waar-
van die kruisbande geskeur het, en plaas nou jou hande in hierdie
posisie en probeer of jy dieselfde simptoom kan verwek.

Die huidige kursus in chirurgie is goed. Ek voorsien egter dat elke dosent
deur introspeksie moet bepaal of hy nie vir Dawid so swaar pantser dat hy
nie die Goliatte in die werklike lewe kan aandurf of verslaan nie.

Studentemenings

Die studente by Onderstepoort het 'n beoordelingsvorm wat jaarliks dien as riglyn
vir die aanwys van die ‘dosent van die jaar’

Daar is 13 aspekte wat beoordeel word en ek het dit opgedeel in 2 groepe nl

TRANSPARANT NO 10

Gesindheid Vakvaardigheid
Toeganklik Gevalbesprekings
Professionalisme Besprekingsessies

Entoesiasme

Vriendelikheid

Geduld

Behulpsaam

Toelaat dat studente eie inisiatief gebruik
Bereidwelligheid om kennis oor te dra

Realisties en prakties gerig
Evaluering en objektiwiteit
Tweetaligheid




Qlt wil vootkom asof hlerdl.e formaat nie vir chlrurgll‘e ontw1kke.1 is TRANSPARANT NO 1
nie, want nérens word mooi, groot, sterk en blou o€ genoem nie.

Die boodskap wat hier baie duidelik deurkom is dat 'n mens die beste KEURINGSPRESTASIES VAN VEEARTSENYKUNDIGE STUDENTE 1986-90

chirurg, radioloog, anestesioloog, oftalmoloog in die wéreld kan wees GEBASEER OP ST 9 RESULTATE
en nie noodwendig gaan kwalifiseer as ‘beste professor’ nie. Daar is

natuurlik ’n groot verskil tussen ‘die beste dosent’ en die ‘mees
populére dosent’. JAAR LAAGSTE HOOGSTE

! In n onlangse gesprek met 'n aantal studente wat hier op hoofkampus
klasloop ten opsigte van wat hulle as 'n goeie dosent beskou het die
volgende gekristalliseer wat moontlik iewers by bogenoemde lys gevoeg
kan word: 1986 75.83 91.86

Die dosent moet lief wees vir studente

Sy werk moet sy roeping wees en hy moet dit geniet om klas
te gee

Moet ’n sin vir humor hé

Daar is te veel klem op onderrig en te min op opvoeding
Moet studente op alle vlakke tegemoet kan kom

Moet nie uitspattig aantrek nie - (das)

‘ Kla oor nuwe dosente wat nie ’n benul het van klasgee nie en 1988 75.17 8767
‘5 ook dosente wat direk na afstudering as dosente aangewys word
veral op grond van hulle prestasies op navorsingsgebied tydens

1987 7483 86.83

nagraadse studie

; - L , . . 1989 7667 90.57
| Wie is dan die juisste superdosent - die een gesien vanuit die o€ van

| die studente of dié vanuit die evaluering van dosente deur departement-

| shoofde en dekane? Die waarheid 1€ iewers tussen-in.

reeds met superstudente te doen het as ons na die keuringsprestasie kyk.

Die feite van die saak is dat ons by die Fakulteit Veeartsenykunde al- 1990 76.00 90.50

en aanstel en bestaande uitnemende dosente behou en ek is bevrees dit is hier
waar die wa in die drif vassit. As ons Topbestuur nie spoedig aan hierdie saak

‘\
J Dit is dus noodsaaklik dat ons dosente met goeie potensiaal na die Fakulteit trek
’ aandag skenk nie, gaan die nog getroue agterosse deur die vloed oorspoel word.

’n Departementshoof is veronderstel om die bedding voor te berei, kunsmis in
te werk en dosente te oorreed om in sy tuin te kom groei en hulle daarna gereeld
nat te gooi deur die voorsiening van goeie fasiliteite en apparatuur, genoeg tyd
vir selfstudie en navorsing, geld vir navorsing, aangename werksomstandighede,
finansiéle gemoedsrus, ens. Daar is heelwat van hierdie aspekte wat in die laaste

tyd aangespreek is, en waarvoor ons baie dankbaar is. Ons sien met afwagting
uit na die fasiliteite in die nuwe hospitaal. Die nuwe hospitaal is ontwerp om nie
net in die land se behoeftes te voorsien nie maar opleiding meer sinvol te kan
aanbied. Om in hierdie ideaal te voorsien, het ons in die fakulteit en in die departe-
ment Chirurgie in besonder ’n sterk personeelstruktuur nodig. Kan ons die situ-
asie hanteer? Besluit self in die lig van die volgende feite:

4 kleindier chirurge (Oftalmoloog ingesluit)
2 kliniese assistente en 4 klinieksusters vir 140
kleindierhuisvestings

o e e
+

2 grootdier chirurge (1 pos vakant vir 1 jaar) +
1 kliniese assistent vir die hele afdeling perde, beeste en kleinvee

3 teatersusters vir 'n totaal van 10 chirurge in 8 dosente en 2 studente
teaters plus die bemanning van die sterilisasie-eenheid. Dit sluit nie
dosente van die ander kliniese departemente in wat ook aanspraak kan
maak op teatertyd en personeel nie.

2 narkotiseurs (1 pos vakant vir 1 jaar) vir al bogenoemde chirurge
en teaters.

2 radioloé en 2 radiografiste wat die hele hospitaal moet bedien en
’n totaal van 9 punte moet beman.

Om onder hierdie omstandighede 'n departement sinvol te bestuur en aan die
volledige missie van die universiteit te voldoen, is moeilik, grensende aan die on-
moontlike. Ek salueer al die lede in my departement en s€ dankie vir wat u nog
bereid is om op te offer. Ek beskou dit egter as onregverdig teenoor u om te kom-
peteer vir bevorderingsmoontlikhede terwyl u alreeds wegspring met 'n las aan
die ledemaat. Die feit dat ons nog ons kant probeer bring, is 'n aanduiding van
die goeie kwaliteite wat in u opgesluit is.

Navorsing en publikasies

In die huidige bedeling en ’'n verwerking van syfers uit die jongste mannekrag-
vorms van die departement Chirurgie, blyk dit dat slegs 14% van ons tyd gewy
word aan navorsing. Ons kan dus amper sé€ dat hierdie komponent bloot toevallig
is i.p.v. dat dit persentasiegewys gelykstaande is aan die tyd wat aan opleiding
bestee word.

Voortvloeiend uit hierdie feit is dit dus duidelik dat ons nie van 'n noemenswaardige
publikasierekord kan praat nie.

12

Om die doelwit van 2 publikasies per dosent per jaar te verwesenlik, het ons

tyd

personeel

finansies en

verskeie infrastrukture nodig

Oor 'n positiewe ingesteldheid teenoor navorsing is daar nie twyfel nie aangesien
nog nie een van die lede van die departement sy onwilligheid aan my te kenne
gegee het nie.

Daar is 3 virusse wat die wéreld in die tagtig en negentiger jare geskud het nl:

Vigsvirus
Rekenaarvirus
“Publish or perish” virus

Laasgenoemde het tot gevolg gehad dat daar feitlik maandeliks nuwe joernale onts-
taan en dat 'n mens verplig word om ’n navorsingskursus te loop ten einde te kan
onderskei tussen die korrels en die kaf. Om navorsing te doen ter wille van navor-
sing is 'n mors van tyd en geld. As die navorsingskoek verder slegs in kleiner
stukkies gesny word soos wat die aansoeke groei, voorsien ek baie gefrustreerde
navorsers op die pad vorentoe. 'n Mens wonder soms of ons land wel in die finan-
si€le posisie is om sinvolle navorsing te ondersteun.

Alhoewel u sekerlik veel meer prioriteite kan opnoem, is ek van mening dat sin-
volle navorsing moontlik is onder die volgende maatstawwe in ’n kliniese departe-
ment.

TRANSPARANT NO 12

1. Moet oorspronklik en bruikbaar wees
2. In ’'n aangename atmosfeer plaasvind

TRANSPARANT NO 13

Soos die departement se struktuur tans daar uitsien, voorsien ek dat:

L. Omvattende (en duur) projekte slegs by uitsondering sal kan plaas-
vind (Dr P Turner)

2. Projekte waarby lewende diere gebruik word - al hoe minder en minder

sal realiseer

3 Projekte wat oor ’n kort tyd afgehandel kan word, meer populér sal
wees. Prof Gottschalk se navorsingsprojek in 1989 is 'n goeie voor-
beeld waar al die data in ’n bestek van 2 weke ingesamel is. Die ver-
werking kon dus na-ure en tydens vakansies gedoen word

4. Waarneming en publikasies uit die verwerking van kliniese gevalle en
data. Drr Lubbe en Kirberger is tans met so 'n projek aan die gang
en as die infrastruktuur dit gaan hanteer kan hulle op dié wyse 'n
waardevolle bydrae maak

5, Kontraknavorsing

Dit is dus duidelik dat die klimaat vir navorsing en publikasies in ons departe-
ment nie gunstig is nie en dat hierdie saak net aandag kan geniet as ander aspekte
benadeel word nl opleiding en gemeenskapsdiens

Ek beskou dus elke dosent, wat ten spyte van wat hierbo genoem is, nog insette
lewer, as super dosente en ek bewonder hulle deursettingsvermo€.

TRANSPARANT NO 14

MY VERHOUDING TOT MY SKEPPER

Ons maak ’'n groot fout as ons aanneem dat hierdie aspek ’'n private of geheime
aangeleentheid is en dat die saak afgesluit is as ons ons Bybel toeklap en na ons
werksituasie vertrek

El beweer nie hier dat 'n ware Christen noodwendig ’n supernavorser of chirurg
is nie, maar dat dit 'n ingesteldheid van vreugde, bewondering en eerbied teenoor
die wonder van die skepping en die Skepper laat beleef. As hierdie verhouding
gesond en sterk is, sal ons verbaas wees dat om ’'n superpa of -ma of -buurman
of -kollega te wees net 'n klein stappie verder l&

“As we see life come and go, objects faded, materials decay and friends change
or pass away the only thing on which we can truly depend is God’s control”

“Those who are concerned about building a name for themselves risk losing the
very recognition they crave. We should be concerned for righteousness, honesty
and excellence, and leave the fame up to God!”

TRANSPARANT NO 15

MY VERHOUDING TOT MY GESIN

Kom ons kyk na ’n paar feite:
1 Die egskeidingsyfer in die ho€ beroepsvlakke is onaanvaarbaar hoog

2 Die kinders van uiters suksesvolle ouers is dikwels ‘probleem kinders’
of ongebalanseerd

3 Temperament is oorerflik. As jyself *n monstertjie is, is die kanse goed
dat jou kind nie veel beter sal wees nie - gelukkig is daar die verdun-
ningsfaktor van die ander ouer

Temperament mag jou optrede verklaar maar is nie 'n verskoning daar-
Voor nie

4 Kinders met inskiklike temperamente presteer oor die algemeen be-
ter op skool en ervaar minder probleme met sosiale aanpassing. In
'n studie in Amerika is bevind dat persoonsonverenigbaarheid ver-
antwoordelik is vir 80% van gevalle waar mense afgedank word.

Die ou Afrikaanse idioom is so waar: Buig die boompie terwyl dit
nog jonk is. Dit beteken egter nie dat u van ’n doringboom ’'n aman-
del kan maak nie, maar eersgenoemde kan so gesnoei word dat dit
nie gedurig ander beseer en irriteer nie

5 Dosente met verbrokkelde huwelike en probleme met hulle kinders
moet soveel harder werk om hulle beeld as uitnemende dosent nie
daardeur te laat beinvlioed nie - ek wil amper s€ dit is nie moontlik nie

TRANSPARANT NO 16

KING AND QUEEN

Om’n uitnemende akademikus, suster, tegnikus, ens te wees, maar jou pligte as
huweliksgenoot, vader of moeder te ontduik of versaak, is onaanvaarbaar en in
my oé ’n kriminele oortreding. Dit is verkeerd om al jou energie te spandeer om
die kinders van ander ouers op te lei en op te voed terwyl jou eie ou bloedjies

verwaarloos word

Indien die werksituasie so veeleisend word dat die inbreuk maak op die kwantiteit
en kwaliteit tyd van bogenoemde aspekte is dit belangriker om prioriteite in heroor-
weging te neem.

Die hoof, en by implikasie die werkgewer van ’n instansie, is verantwoordelik
om toe te sien dat hierdie situasie nie ontstaan nie. Geagte Vise-Rektor as ek uit
my amp bedank sal dit wees oor hierdie versteuring van verhoudingstyd en dat
ek nie kans sien om die lede van my departement te dryf om te presteer ten koste
van hulle familiegeluk nie. As daar mense in die departement Chirurgie is wat
dit op hulle eie verantwoordelikheid wil doen, is hulle welkom.

OPSOMMING

TRANSPARANT NO 17

SUPER DOSENT

'n Gebalanseerde mens
’n Onperfekte wese
'n Lewenslange student

Ek sien die superdosent in die departement Chirurgie as iemand was ten spyte
van beperkings:

(a) nog op die gebiede van onderrig en opvoeding, gemeenskapsdiens en
navorsing kan presteer sonder om sy verhoudingswese te laat verval
of skade te laat lei. Die superdosent moet dus ook ’n supermens wees;

(b) die inherente wil het om te presteer en te groei, sy eie doelwitte op-
stel en tempo bepaal en dit bereik sonder om ander te benadeel;

((9) ’n gebalanseerde mens is, besef dat hy 'n onperfekte wese is en ’n
lewenslange student sal bly;

TRANSPARANT NO 18

HELP MY

(d) die goeie dosent sal onthou dat daar op die voorkop van elke mens
- dosent en student, koning en kneg, filosoof en sot - staan vanaf sy
geboorte tot sy laaste stonde dié kreet geskryf: HELP MY

Hierdie aanhaling is gedurende ’'n dosente-simposium in 1985 deur Prof Ziets-
man gebruik om ’n punt tuis te bring. Daar was toe 'n voorstel uit die gehoor
dat 'n mens by geleentheid die ‘P’ moet weglaat

Ek sluit af met 'n aanhaling uit die ou Bybelvertaling 1 Kor.13:1

‘Al sou ek die tale van mense en engele spreek,
en ek het nie die liefde nie, dan het ek 'n
klinkende metaal of 'n luidende simbaal
geword’

 okok ok ok Bk ok

